
ӨЗІНДІК ТАНЫМДЫЛЫҚТЫ АРТТЫРУДАҒЫ 
МУЛЬТИМЕДИЯЛЫҚ ТЕХНОЛОГИЯНЫҢ 

ПЕДАГОГИКАЛЫҚ МҮМКІНДІКТЕРІ

СМАГУЛОВА Г. С.
магистрант, 2 курс, Торайғыров университеті, Павлодар қ.

БИТКЕЕВА А. А.
PhD, қауымд. профессор, Торайғыров университеті, Павлодар қ.

Танымдық іс-әрекет – шәкірттің ізденіп, білім алуына 
бағытталған белсеңді ақыл-ой қызметі. Ол танымдық қажеттілік, 
мақсат, танымдық мотив және орындаудың тәсіл-амалдарынан 
тұрады.

Ғылымның әр саласында білім мазмұны мен көлемі қауырт 
өсіп отырған қазіргі ғылыми-техникалық прогресс кезеңінде бұл 
міндеттердің жүзеге асуы оқушылардың танымдық белсенділігінің 
артуына тікелей байланысты. Демек, оқыту барысындағы 
оқушылардың іс-әрекетінде танымдық белсенділікті арттыру 
көкейкесті мәселе. Осыдан қоғамның ақпараттану, жаһандану 
кезеңінде қажет ақпаратты алып, шапшаң өңдеп, пайдалана білетін, 
бәсекеге қабілетті, өзіндік танымдық әрекет ете алатын жан-жақты 
дамыған жеке тұлғаны тәрбиелеу басты мәселе екені айқындалады.

Компьютерлік техниканы үздіксіз білім беру жүйесінде 
пайдалану оқытудың педагогикалык технологиясы, оқытудың 
ақпараттық технологиясы оның ішінде оқытудың компьютерлік 
технологиясының туындауына себеп болды. Оқытудың 
компьютерлік технологиясы деп оқушының өз бетімен танымдық 
іс-әрекетін дамытуға, оқыту мен оқуды басқаруға, сондай-ақ оқу 
мен практикалық есептерді ойындық, адам-машиналы тұрғыдан 
шешуге бағытталған  әдіснамалық, психологиялық-педагогикалық, 
бағдарламалық-техникалық және ұйымдастыру құралдарының 
кешенін айтады. Окытудың компъютерлік технологиясы ақпараттық 
технологияның құрамды бөлігі болып табылады. Білім берудегі жаңа 

ақпараттық технология деп оқу мен оқу-тәрбие материалдарының, 
үйретуге арналған есептегіш техника мен аспаптық құралдарының 
жиынтығын, есептегіш техника құралдарының оқу үрдісіндегі рөлі 
мен орнын, мұғалімдер мен оқушылардың еңбегін жетілдіруде 
оларды пайдаланудың түрі мен әдістері туралы ғылыми білімнің 
жүйесін айтады.

Мультимедиялық технология көмегімен оқушылардың 
танымдық белсенділігін арттыру дегеніміз – оқушылардың 
компьютерді пайдалану арқылы танымдық қызмет істеу барысында 
өздігінен жоспарлау, бағдарлау, өздігінен атқару, тексеру, 
қорытыңды жасау сияқты дағдыларын қалыптастыру арқылы 
танымдық белсенділіктің мотивациялық-тұлғалық, мазмұндық-
амалдық және процессуалдық-еріктік компоненттерін дамытуды 
айтады.

Танымдық белсенділіктің көрсеткіштері: 
білімге кызығушылық;
таным үрдісіндегі белсенділік;
оқушының танымдық қызметке деген сұранысы;
білімді өз бетінше алуға дайындығының болуы және оны түрлі 

нақты жағдайда колдана білуі;
жұмыстың мақсаты мен міндеттерін анықтау білігі;
проблемалық танымдық міңдеттерді шеше білуі;
танымдық әрекеттердің айқын бағыттылығы;
жаңа білім алуға оқушы тұлғасының қызығушылығы;
әрекет тәсілдерін білуі;
өзін-өзі бақылау, бағалау және әрекетке бейімділігі;
танымдық тапсырмаларды шешу біліктілігі;
білімді тасымалдау,
іс-әрекетті қабылдау;
жұмыс мазмұнын өздігінше таңдау білігі;
оқу-танымдық қызметтегі нәрсені ажырата білу біліктілігі;
оқудағы қиындықтарды жеңуге ұмтылуы;
жұмыстың тиімді тәсілдерін таңдау білігі. 
Ю.К.Бабанскийдің айтуынша оқыту үрдісіне мультимедиялық 

технологияларды енгізу оқушылардың оқу-танымдық белсенділігін 
қалыптастыруда жаңа мүмкіндіктерге қол жеткізеді.

Оқушылардың өзіндік танымдылықты дамытудағы 
мультимедиялық технологиялардың педагогикалық мүмкіндіктері: 

Мультимедиялық технология хабарды шексіз көлемде игеруге 
және оны аналитикалық өңдеуге мүмкіндік береді, бұл ақпарат 

статикада емес, динамикада неғұрлым жалпыланған, жүйеленген 
түрде беріледі. Хабар алудың жедел әдісі адамзатты қоғамның 
барлық саласындағы жаңалықтардан хабардар етіп отырады. 
Компьютердің жедел жадысының көлемі артқан сайын оның 
ақпаратты өңдеу жылдамдығы да арта түседі.

Мультимедиялық технология виртуальды кеңістіктегі жүйе 
құруға және өзіндік танымдылықты арттыратын компьютерлік 
ойындар түріңдегі танымдық үрдісін ұйымдастыруға мүмкіндік 
береді. 

Оқу үрдісіне компьютердің енгізілуі оңтайландыру есептері 
деп аталатын танымдық рөлі зор оқушылардың қызығушылығын 
тудыратын есептің жаңа түрлерін шешуге жаксы мүмкіндік береді.

Құрамына мәтіндік ақпарат, мультипликация, фото, бейне, 
модельдеу, дыбыстық сүйемел ететін, оқушылардың танымдық 
белсенділігін арттыратын жаңа сапалы бағдарламалар жасауға 
мүмкіндік береді.

Мультимедиялық технология, виртуальды лабораториялар 
оқулық материалының көрнекілігін және нақтылығын арттырады, 
оқушылардың шығармашылықпен жұмыс жасауына мүмкіндік 
береді. 

Ілезде өтетін немесе жүру үрдісі ғасырларға созылатын 
үрдістерді, адам денсаулығына зиянды ортада өтетін үрдістерді 
макро және микроәлемде болып жатқан үрдістердің параметрлері 
мен сипаттамаларын өзгерте отырып, оларды оқушылардың 
зерттеуіне мүмкіндік жасайды.

Электрондық оқулықты қолдану оқушылардың жоғары 
белсенді дүниетанымын және өзіндік жұмыс аясын кеңейтеді, оқыту 
үрдісін саралауға, жан-жақты ақпараттандыруға, білім мазмұнын 
ізгілендіруге көмектеседі.

Мультимедия оқушылардың бойында іс-әрекет рефлексиясын 
қалыптастыруға септігін тигізеді. Ең алдымен компьютер 
оқушылардың өз іс-әрекеттерінің нәтижесін көрнекі түрде 
көрсетуге, өзін-өзі бақылау мен түзетуді іске асыруға мүмкіндік 
береді.

WWW интерфейстің көмегімен оқушыларды оқу үрдісіне 
белсенді түрде тартады, оқу үрдісін басқаруды да жүзеге асырады. 
Үлкен ақпараттық массивтердің сақталу қарапайымдылығы.

Мультимедиялық технология адамның танымдық-зерттеу 
қызметінің жан-жақты тәсілі, көпфункционалдық құралы (есептеу, 

тексеру, музыкалық, графикалық, кең көлемді ақпаратты сақтау 
және өңдеу т.б.).

Мультимедиялық технологияның аталған мүмкіндіктері оны 
пайдаланудың педагогикалық мақсаттарын анықтайды. 

Мультимедиялық технологияны пайдаланудың педагогикалық 
мақсаттары: 

«Ақпараттық қоғамның» жеке тұлғасын дайындау;
Әр түрлі ақпараттық орталардан бір мезгілде әр түрлі ақпаратты 

қабылдау кездерінде оңтайлы шешім қабылдай алу не қиын 
жағдайда шешімдер варианттарын бере білу қабілетін дамыту.

Модельдеу, имитация жасау үрдістерін ұйымдастыру 
негіздерінде ақпараттық-ізденістік, тәжірибелік-зерттеу іс-әрекетін 
жүзеге асыра білуді дамыту.

Ақпаратпен жұмыс жасау іскерлігін қалыптастыру, 
коммуникативтік қабілетін дамыту, ақпараттық мәдениетін 
қалыптастыру.

Педагогикалық мақсатқа сай мультимедиялық технологияның 
мүмкіндіктерін жүзеге асыру арқылы білім беру үрдісінің тиімділігі 
мен сапасын арттыру.

Мультимедиялық технологияны қолдану арқылы танымдық іс-
әрекеттің белсенді болуына жағдай жасайтын білім алуға жетелейтін 
стимулдарды қамтамасыз ету;

Мультимедиялық технологияны пайдалану негізінде ашық 
білім беру идеясын жүзеге асыру.

Ақпаратты жинау, өндеу, беру, мұрағатқа еткізу жөніндегі 
ақпараттық іс-әрекетті жүзеге асыра алуды қалыптастыру және 
дамыту; тиімді білім беру және білім алу іс-әрекетін қалыптастыру.

Әр түрлі пәндер бойынша проблемаларды шешу кезінде 
ақпаратты өндеудің казіргі заманғы құралдарын қолдану арқылы 
пәнаралық байланысты тереңдету.

Оқушылардың шығармашылық потенциалын дамыту, 
оқушылардың оқу танымдық белсенділігін арттыру және іздену, 
зерттеу қызметін жетілдіру.

Берілген ақпаратты саналы түрде қабылдай және қолдана білу 
қабілетін дамыту.

Зерттеу іскерлігін, тиімді шешім қабылдай білу іскерлігін 
қалыптастыру. Игерілетін заңдылықтарды, соның ішінде нақты өтіп 
жатқан үрдістерді көрнектілктер арқылы жеткізуі, оқушылардың өз 
бетінше мәліметтер алып, өзін-өзі бақылап, бағалауы.

Оқытудың ізгілендіру ұстанымына негізделген жаңа 

педагогикалық технологияларды тиімді пайдалануға жағдай жасауы.
Мультимедиялық технологияның мүмкіндігін жүзеге асыру 

арқылы білім беру үрдісінің тиімділігі мен сапасын арттыру.
Әлемнің атлас картасы, жекелеген қалалардың картасы сияқты 

әртүрлі   электрондық картографиялық жүйелер, адамның ой-өрісін 
дамытуға бағытталған ойын түріндегі оқытушы бағдарламалар, 
кажетті дағдыны қалыптастыруға, жетілдіруге негізделген 
тренажерлік бағдарламалар оқыту процесінде қолданылуда.

Мультимедия интернет-технологияның да дамуына тікелей 
әсер етіп отыр. Интернетте бейнеконференциялар ұйымдастыруда 
дыбыстық және бейнелік хабардың сапасын төмеңдетпей ұсыну, 
байланысқа түскен адамның бет-бейнесін компьютер мониторынан 
көріп отыру мультимедияның жемісі. Мультимедиялық 
технологиялардың көмегімен бүгінгі танда кез келген адам өзі 
жөніндегі мәліметтерді, фотосуреттерді, тілті, өз дауысын интернет 
желісіне шығаруға мүмкіндік алып отыр.

Окыту процесіңде мультимедияны пайдаланып білім берудің 
әртүрлі аспектілерін дамытуға болады. Олар: ақпаратты өндеудің 
когнитивті аспектілері, оқытудың мотивациялық аспектілері, 
оқытудың коммуникациялық аспектілері, окытудың танымдық 
аспектілері. 

Мультимедиялық технологияларды белгілі бір окыту жүйесінің 
мазмұны мен әдістеріне негізделген жағдайда пайдалану тиімді. 
Мультимедиялық технологиялар мен оқьггу әдістерінің өзара 
байланысы біркелкі болмайды, яғни, бір мультимедиялық кұрал 
бірнеше оқыту әдістерін қамтыса, ал керісінше, бір оқыту әдісінде 
бірнеше мультимедиялық технологиялар кешені пайдаланылуы 
мүмкін. Қазіргі заманғы мультимедиялық технологиялар 
құбылыстардың дамуын, динамикасын көрсетуді және оқу 
ақпаратының көлемін белгілі бір реттілікпен беріп отыруды жүзеге 
асыратындықтан жаңаша оқыту әдістерін талап етеді.

ТЕХНОЛОГИЯ САБАҒЫНДА ОҚУШЫЛАРДЫҢ 
БЕЙІМДЛІГІН  ДАМЫТУ

СМАТАЕВ  К. А.
технология пәнінің мұғалімі, №4 Ертіс жалпы орта білім беру мектебі,  

Ертіс ауданы, Павлодар облысы

Бүгінгі педагогикалық міндеттердің бірі-жасөспірімдерге 
белгілі бір қызмет саласында белгілі бір білімді,  дағдыларды 
игеруге ғана емес, сонымен қатар олардың шығармашылық 
қабілеттерін дамытуға көмектесетін технология сабақтары маңызды 
рөл атқарады. 

Өздеріңіз білетіндей, шығармашылық - бұл ғылым, өнер, 
техника, өндіріс және ұйымдастыру саласында жаңа, ерекше өнім 
жасауға бағытталған адамның қызметі. 

Қабілеттер - бұл адамның психологиялық ерекшеліктері, олар 
білім - білік  мен дағдыларды игерудің сәттілігіне байланысты. 

Шығармашылық қызметтің белгілері мен критерийлері: 
өнімділік, стандартты емес, өзіндік ерекшелік, жаңа идеяларды 
қалыптастыру қабілеті, «жағдайдан шығу» мүмкіндігі, нормативтен 
тыс белсенділік. Қабілеттерді анықтау және дамыту үшін еңбек, 
жоғары шеберлік пен шығармашылықта айтарлықтай жетістіктерге 
жету мүмкіндігі шешуші рөл атқарады.

Осының негізінде оқушылардың шығармашылық қабілеттерін 
дамытудың негізгі мақсатын тұжырымдауға болады. 

1. Оқушыларды шығармашылық жұмысқа тарту;
2. Шығармашылыққа, ізденіске деген қызығушылықты ояту; 
3.  өзін - өзі жүзеге асыру дағдыларын дамыту.
Технология сабағында оқушылардың шығармашылық 

қабілетін дамыту, еңбекке шығармашsлық тұрғыдан қарау, 
оның ерекшеліктерін білуге ұмтылу олардың табысқа жетуіне 
итермелейді. .Еңбекке шығармашылықпен қарауда құнды қасиеттер 
қалыптаса бастайды: қызығушылық, мақсатты әрекет,табандылық 

